
Ac.nr.5868/2022

GJYKATA E APELIT E KOSOVES, né kolegjin e pérbéré nga gjykatésit: Dr.sc. Rafet Haxhaj,
kryetar dhe Naime Ahmeti e Halide Reka anétaré, me zyrtaren ligjore Fitore Isufi-Saraci, né ¢céshtjen
juridike té paditésit A. Z nga Komuna Istog, té cilin e pérfagéson F. K avokat né Pejé, kundér té
paditurés Komuna e Istogut- Drejtoria Komunale e Arsimit, pér kompensim té kualifikimit pa
shképutje nga puna, duke vendosur sipas ankesés sé té paditurés, e paraqitur kundér aktgjykimit
té Gjykatés Themelore né Pejé-Dega né Istog, C.nr.325/2021 té datés 13.07.2022, né seancén e
kolegjit té mbajtur me daté 18.06.2024, mori kété:

AKTGJYKIM

REFUZOHET si e pa bazuar, ankesa e té paditurés Komuna e Istogut- Drejtoria Komunale e
Arsimit, ndérsa aktgjykimi i Gjykatés Themelore né Pejé-Dega né Istog, C.nr.325/2021 i datés
13.07.2022, VERTETOHET

Arsyetim

Me aktgjykimin e atakuar té gjykatés sé shkallés sé paré, né pikén I, té dispozitivit
aprovohet né térési si e bazuar kérkesépadia e paditésit A. Z nga Istogu, ashtu qé detyrohet e
paditura Komuna e Istogut- Drejtoria Komunale e Arsimit, t'ia paguajé paditésit, né emér té
kompensimit 35% té pagés mbi bazé té kualifikimit pér periudhén kohore prej dt. 18.04.2017 e
deri mé 31.12.2020 apo pér 44 muaj pune (pér secilén muaj té pranisé né puné shumén nga 78.10
€), shumén e pérgjithshme prej 3,436.66 €, me kamat ligjore prej 8 % nga data 11.05.2021 e deri
né pagesén definitive te detyrimit, té gjitha kéto né afat 7 ditoré nga pranimi i kétij aktgjykimi, nén
kércénimin e pérmbarimit te detyrueshém. Né pikén Il., té dispozitivit obligohet e paditura Komuna
e Istogut-Drejtoria Komunale e Arsimit, t'ia paguaj paditésit shpenzimet e procedurés
kontestimore né shumeé té pérgjithshme prej 124 €, té gjitha né afat prej 7 ditésh nga dita e pranimit

té kétij aktgjykimit, nén kércénim té pérmbarimit té detyrueshém.

Kundér kétij aktgjykimi, brenda afatit ligjor ankesé ka paragqitur pala e paditur, pér shkak
té shkeljes esenciale té dispozitave té procedurés kontestimore, konstatimit té gabuar dhe jo té
ploté té gjendjes faktike, si dhe zbatimit té gabuar té sé drejtés materiale, me propozim qé té
aprovohet ankesa e té paditurés si e bazuar, té prishet aktgjykimi i atakuar dhe té hedhet poshté

padia.

Gjykata e Apelit si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té dispozités sé nenit 194, 195 dhe 200 té Ligjit pér

Procedurén Kontestimore (LPK), ka gjetur se:

Ankesa éshté e pa bazuar.

Nga shkresat e 1éndés rrjedhé se paditési A. Z ka parashtruar padi ndaj té paditurés Komuna
e Istogut-Drejtoria Komunale e Arsimit me té cilén ka kérkuar qé té detyrohet e paditura t’ia
paguajé paditésit, né emér té kompensimit 35% té pagés mbi bazé té kualifikimit pér periudhén
kohore prej dt. 18.04.2017 e deri mé 31.12.2020 apo pér 44 muaj pune (pér secilén muaj té pranisé
né puné shumén nga 78.10 €), shumén e pérgjithshme prej 3,436.66 €, me kamat ligjore prej 8 %.

Gjykata e shkallés sé paré ka vértetuar gjendjen faktike se: paditési éshté né marrédhénie
pune te e paditura, nga aktvendimi mbi licencim dhe licenca me nr. 100019277 e dt. 13.12.2013, si
dhe nga diploma e léshuar me dt.21.01.2019 nga Kolegji “...” Qendra né Prishtiné me dt.28.09.2018

ka fituar titullin e Master i Shkencave Kompjuterike dhe Inxhinieri.

Gjykata e shkallés sé paré ka vendosur si né dispozitivin e aktgjykimit té atakuar me ankesé.

Vlerésimi i Gjykatés sé Apelit:

Lidhur me ekzistimin e shkeljeve esenciale té dispozitave té Ligjit pér procedurén
kontestimore, Kolegji i Gjykatés sé Apelit gjen, se aktgjykimi i gjykatés sé shkallés sé paré nuk ishte
i pérfshiré as me shkeljet e pretenduara e as me shkelje esenciale neni 182 par.2, pika b), g), j), k)

dhe m), té LPK-sé, pér té cilat gjykata e shkallés sé dyté kujdeset sipas detyrés zyrtare.

Lidhur me gjendjen faktike té vértetuar, kolegji i Gjykatés sé Apelit gjené se, gjykata e

shkallés sé paré ka gjetur se paditési A. Z ka fituar titullin Master i Shkencave Kompjuterike dhe

Inxhinieri dhe se éshté i pajisur me licencé té karrierés, niveli i rregullt. Gjykata e shkallés sé paré

gjithashtu ka gjetur se e paditura nuk i ka béré pagesat paditésit lidhur me licencimin.

Lidhur me aplikimin e té drejtés materiale, Gjykata e Apelit gjen se e drejta e paditésit pér
pagesat lidhur me licencimin buron nga Vendimi i Qeverisé sé Republikés sé Kosovés Nr.01/33, té
datés 29.08.2008 i cili ka gené né fuqgi deri mé 06.02.20023. Ndonése paditési né parashtrimet e tij,
éshté thirrur né Kontratén Kolektive té Arsimit Para universitar éshté pércaktuar se: “Me licencim
fitohet e drejta né puné, avancim né karrieré dhe zhvillim profesional né bazé té legjislacionit té punés
né fuqi. Té punésuarve u mundésohet kualifikimi pa shképutje nga puna sipas legjislacionit té arsimit
né fuqi, dhe mbi bazén e kualifikimit dhe até : Mésimdhénés me diplomé fakulteti tri dhe katér vjecar
27% e pagés Bazé”, kolegji i Gjykatés sé Apelit gjen se né nenin 2.2 té LPK-sé, éshté parashikuar qgé:
“Gjykata i zbaton rregullat e té drejtés materiale sipas ¢muarjes sé saj dhe nuk éshté e lidhur me
théniet e paléve qé kané té béjné me té drejtén materiale”. Sipas nenit 2.2 kualifikimin juridik té
kérkesés e bén gjykata, sepse vlen parimi fondamental da mihi facta, dabo tibi ius [mé jep faktin

té jap té drejtén].

Meqgenése baza juridike e kérkesépadisé apo baza pér kompensim pér tu trajtuar kérkesat
e tilla gjendet né Vendimin e Qeverisé sé Republikés sé Kosovés Nr.01/33, té datés 29.08.2008 dhe
¢céshtja e kompensimit té mésim dhénésve mbi bazén e kualifikimit (licencimit) duhet té trajtohet
sipas kushteve dhe kritereve té pércaktuara me vendimin e geverisé, i cili vendim ka gené né fuqi
deri me 06.02.20231, kolegji gjen se meqé nuk krijohet ndonjé gjendje tjetér juridike, pér té
vendosur ndryshe nga sa éshté vendosur né aktgjykimin e gjykatés sé shkallés sé paré, né njé
gjendje té tillé té céshtjes, kolegji i Gjykatés sé Apelit ka vendosur qé pretendimet ankimore edhe
saipérket té drejtés materiale té refuzohen si té pa bazuara dhe gé aktgjykimi i gjykatés sé shkallés

sé paré té vértetohet.

Nga té gjitha arsyet e paraqgitura e né pajtim me dispozitat e nenit 195 par.1 pika d) té LPK-

sé, éshté vendosur si né dispozitivin e kétij aktvendimi.

GJYKATA E APELIT E KOSOVES NE PRISHTINE
Ac.nr.5868/2022, me daté 18.06.2024
Kryetari i kolegjit - gjykatési,
Dr.sc. Rafet Haxhaj

1 Shih Mendimi Juridik i Gjyktés Supreme GJ.A.Su.A 214/2023, i datés 05.10.2023.

